
FRAUEN 4

S Fraue 4 i drü Wort beschriebe:
Luut, Ehrgeizig und Lustig.

Welle Snack dörf am Match nie fähle?
Katjes Alpakas, Cola und die Wunderland Rainbow 
Edition.

Wer het die coolste Schueh im Team?
De Raffi. Er het meh Schueh als mir alli zäme.

Welle Song passt am beste zum Team und 
wieso?
Shallow von Lady Gaga und Bradley Cooper. Euse 
Lieblings-Karaoke-Song und schpötischtens bim 
Refrain singt jede mit.

Welle Filmtitel beschriebt euses Team am beste?
Fast & Furious: Gschwindigkeit, Chaos, de Teamspirit und 
de tolli Zämehalt.

Wer het im Chraftruum immer Snacks debi?
D’Aaliyah. Sie het garantiert immer öppis zum snacke debi.

Wer verstoht d Üebige nie bim erschte Mal?
Eigentlich alli. Erst nach dr zweite Erklärung und em Vormache wird langsam klar, was gmacht werde sött.

Wer isch di besti Djane?
D’Sude. Sie sorgt für d’Matchtags-Playlist und für gueti Stimmig.

Wer isch s Mami vom Team?
D’Anne-Sophie und d’Alena sind die ältischte im Team und 

eusi Mamis. D’Alina isch euses Grosi.

Wer isch s Küken vom Team?
D’Teona isch eusi jüngsti im Team.

Wer isch euses Team-Maskottchen?
Siehe Bild ;-). 


